
Shivarahasyavishayakathanam

શિવરહસ્યવિષયકથનમ્

(શિવરહસ્યાન્તર્ગતે ઈશાખ્યે)

- જૈગીષવ્યસ્કન્દસંવાદે -

સ્કન્દ ઉવાચ ।
અનુક્રમણિકાધ્યાયમંશાનાં કથનં દ્વિજાઃ ।
તત્ર તત્ર મહેશસ્ય કથાઽઽખ્યાનમનુત્તમમ્॥ ૧॥
મહેશાંશઃ પ્રથમતો નામતશ્ચાત્ર વિશ્રુતઃ ।
જૈગીષવ્યપ્રસાદાર્થં મહાદેવસ્ય ચાગમઃ॥ ૨॥
ગણાનાં દેવસઙ્ઘાનાં  મમ સંવાદકીર્તનમ્ ।
કૈલાસવર્ણનં ચૈવ દ્વારગોપુરવર્ણનમ્॥ ૩॥
કૈલાસેશ્વરપૂજાયા લિઙ્ગાધ્યાયસ્ય  કીર્તનમ્ ।
કૈલાસસ્ય તપશ્ચર્યા ગાણપત્યપ્રસાદનમ્॥ ૪॥
તન્મૌલૌ વસતિઃ શમ્ભોર્જિજ્ઞાસાઽમરસત્તમે   ।
જ્ઞાનાર્થકથનં ચૈવ આત્મલિઙ્ગસ્ય  પૂજનમ્॥ ૫॥
પ્રથમેઽંશે કથાખ્યાનમુક્તં દેવ્યૈ શિવેન હિ ।
અષ્ટશ્લોકસહસ્રેણ શિવેનોક્તોઽયમદ્ભુતઃ॥ ૬॥
દ્વિતીયાંશો ભવેન્નામ્ના કથિતઃ શ્રીશિવેન હિ ।
દેવ્યા તપઃપ્રસાદં ચ મણિદ્વીપોપવર્ણનમ્॥ ૭॥
ચિન્તામણિગૃહસ્યાત્રવર્ણનં શ્રીપુરસ્ય ચ ।
તસ્માત્કૈલાસગમનં કામકામેશ્વરત્મકમ્॥ ૮॥
વિગ્રહં દેવદેવસ્ય હિમાચલસમાગમઃ ।
હિમાચલાલોકનં ચ કૈલાસસ્ય શિવસ્ય તુ॥ ૯॥

દેવ્યાશ્ચ પ્રેષણં તત્ર મનોન્મન્યાઃ સમુદ્ભવઃ ।
દુર્વાસસો મહિમ્નશ્ચ કથનં તત્પ્રસાદનમ્॥ ૧૦॥
દ્વિતીયેઽંશે પ્રકથિતં મહાદેવેન તત્ર હિ ।
શ્લોકાનાં ત્રિસહસ્રેણ ગૌર્યૈ તત્ર મહામુને॥ ૧૧॥
તૃતીયો હરસંજ્ઞોઽત્ર ત્રિણેત્રેણૈવ ચાકથિ ।
કેદારદર્શનં તત્ર વ્યાસસ્યાપિ દ્વિજૈઃ સહ॥ ૧૨॥
ગાયત્ર્યાસ્તપસઃ સિદ્ધિર્દેવ્યાનયનકીર્તનમ્ ।
ગણાનાં પ્રેષણં ચૈવ રુદ્રસ્તવનકીર્તનમ્॥ ૧૩॥
વેદપાદસ્તવશ્ચાપિ ચમકપ્રાર્થના તથા ।
તીર્થેશચન્દનસ્યાપિ મહાત્મ્યં માનસાર્ચનમ્॥ ૧૪॥
શ્રીશૈલકીર્તનં ચૈવ જનકસ્ય મુનેસ્તથા ।
સંવાદો વૈ રત્નનિધેઃ પદ્માવત્યા પ્રકીર્તિતઃ  ॥ ૧૫॥
યમલોકસ્ય વૃત્તાન્તં નર્મદાગઙ્ગયોર્વરમ્  ।
ભસ્મરુદ્રાક્ષમાહાત્મ્યં વ્રતસ્ય પરિકીર્તનમ્॥ ૧૬॥
રાજ્ઞો યમસ્ય પુત્રૈશ્ચ શિવાર્ચનકથાનકમ્ ।
શિવદુણ્ઢિચરિત્રં ચ ભાગદ્વયમિદં દ્વિજાઃ॥ ૧૭॥
ત્રયસ્ત્રિંશત્સહસ્રેણ   શ્લોકૈરંશઃ પ્રકીર્તિતઃ   ।
ચતુર્થઃ શિવસંજ્ઞોઽત્ર કથિતોઽસ્તિ શિવેન હિ॥ ૧૮॥
નન્દિભૃઙ્ગ્યુપમન્યૂનાં  ગાણપત્યસ્તુતિક્રમઃ ।
ચતુઃ સહસ્રતઃ પ્રોક્તો હ્યંશો ગૌર્યૈ પિનાકિના॥ ૧૯॥
પઞ્ચમો ભર્ગસંજ્ઞો હિ લિઙ્ગદ્વાદશવર્ણનમ્  ।
વામદેવસ્તુતિશ્ચૈવ નામસાહસ્રકીર્તનમ્॥ ૨૦॥
ગઙ્ગદ્વારપ્રભાસસ્ય  પ્રભાવઃ પુષ્કરસ્ય ચ ।
ષટ્સહસ્રેણ કથિતો દેવ્યૈ દેવેન શમ્ભુના॥ ૨૧॥
શઙ્કરાખ્યાંશકઃ ષષ્ઠઃ વ્યાસસૂત્રાદિકીર્તનમ્ ।
શ્રુતિસિદ્ધાન્તરાદ્ધાન્તો જ્ઞાનયોગપ્રકાશનમ્॥ ૨૨॥
નિદાઘઋભુસંવાદોઽવિમુક્તાનુવર્ણનમ્ ।
પઞ્ચસાહસ્રતઃ પ્રોક્તઃ શિવાયૈ શ્રીશિવેન હિ॥ ૨૩॥

ઉગ્રો નામ્ના સપ્તમાંશઃ કથિતઃ શિવકાશકૃત્ ।
સહસ્રનામકથનં વૈષ્ણવં તુ મહિમ્નકમ્॥ ૨૪॥
પુષ્પદન્તમહિમ્નશ્ચ નામ્નામષ્ટોત્તરં શતમ્ ।
શ્રીમદ્દક્ષિણકૈલાસશોણવૃદ્ધાચલપ્રભોઃ॥ ૨૫॥
શ્રીમદભ્રસભાયાશ્ચ કાઞ્ચીકુમ્ભેશ્વરસ્ય ચ ।
મધ્યાર્જુનપ્રભાવં  ચ કીર્તિતં   તત્ર વિસ્તરાત્॥ ૨૬॥
ચતુર્દશ સહસ્રેણ શ્લોકાનાં તત્ર શઙ્કરઃ ।
ભીમાખ્યયાઽષ્ટમાંશોઽત્ર કથિતઃ શઙ્કરેણ હિ॥ ૨૭॥
કદ્રૂસુપર્ણીસંવાદઃ કાશ્યપસ્ય પ્રસાદનમ્ ।
અમૃતાહરણં તત્ર નાગભૂષત્વમીશિતુઃ॥ ૨૮॥
પાતાલલિઙ્ગમહિમા  બિલ્વોત્પત્તિઃ પ્રકીર્તિતા   ।
ચતુઃ સહસ્રતઃ શ્લોકૈઃ  પ્રોક્તો દેવેન તત્ર હિ॥ ૨૯॥
સદાશિવાખ્યો નવમઃ કલિધર્મપ્રબોધકઃ ।
ભૂતભવ્યાદિભક્તાનાં સુચરિત્રકથાશ્રયઃ॥ ૩૦॥
સહસ્રસપ્તશ્લોકેન સોંઽશઃ પ્રોક્તઃ શિવેન હિ ।
ઈશ્વરાખ્યોઽત્ર દશમઃ ભસ્મરુદ્રાક્ષધારણાત્॥ ૩૧॥
રુદ્રપઞ્ચાક્ષરસ્યાપિ શિવલિઙ્ગમહોદયઃ  ।
શિવધર્મપ્રશંસાર્થાઃ શિવભક્તાર્ચને ફલમ્॥ ૩૨॥
અષ્ટશ્લોકસહસ્રેણ કથિતોઽસ્તિ પિનાકિના ।
એકાદશો મહાદેવઃ પ્રોક્તોઽયં નામતો મુને॥ ૩૩॥
આભિષેચનિકાનાં તુ કાલં પુષ્પેષુ વૈ ફલમ્ ।
માસિ માસ્યર્ચનસ્યાપિ સોમવારાષ્ટમીષુ ચ॥ ૩૪॥
પ્રદોષે ચ ચતુર્દશ્યાં પૂજને ચ ફલં દ્વિજ ।
ષટ્પઞ્ચાશદ્દેશમધ્યસ્થશિવક્ષેત્રાનુકીર્તનમ્॥ ૩૫॥
ષટ્સહસ્રેણ કથિતઃ શ્લોકૈરત્ર શિવેન હિ ।
ઈશાખ્યો દ્વાદશાંશોઽયં યત્ર દક્ષવિનાશનમ્॥ ૩૬॥
ઉદ્વાહશ્ચ તથા શમ્ભોઃ સ્કન્દોત્પત્યસુરાર્દનમ્ ।

સ્કન્દસ્ય ચ શિવસ્યૈવ નામસાહસ્રકીર્તનમ્॥ ૩૭॥
રુદ્રસ્તુતિર્વેદપાદજયસ્તુત્યુપવર્ણનમ્ ।
અવિમુક્તપ્રવેશં ચ જૈગીષવ્યસ્ય સત્તમાઃ॥ ૩૮॥
અનુક્રમેણ કથનં શ્રવણે મહિમાઽસ્ય હિ ।
તથા પઞ્ચસહસ્રેણ શ્લોકૈરેષ શિવોદિતઃ॥ ૩૯॥
શિવસ્યૈવં રહસ્યાર્થરત્નાકરમિદં મુને ।
પ્રથમઃ ષાષ્ટિકોઽધ્યાયો દ્વિતીયસ્ત્રિંશતાકૃતઃ  ॥ ૪૦॥
તૃતીયસ્ત્રિશતં માને ત્રિધાભૂતોઽયમુત્તમઃ ।
ચતુર્થઃ પઞ્ચત્રિંશચ્ચ   ચત્વારિંશચ્ચ   પઞ્ચમઃ॥ ૪૧॥
ષષ્ઠઃ પઞ્ચાશતા પ્રોક્તઃ સપ્તમઃ પઞ્ચવિંશતિઃ   ।
શિવસ્થાનાનુકથનઃ સપ્તમો દ્વિશતાત્મકઃ॥ ૪૨॥
અષ્ટમસ્ત્રિંશદધ્યાયઃ   ષષ્ષષ્ટિર્નવમે દ્વિજ ।
દશમસ્ત્રિંશતં   પ્રોક્તો મુને એકાદશોઽપિ હિ॥ ૪૩॥
પઞ્ચાશદ્ દ્વાદશાંશોઽત્ર હ્યધ્યાયાઃ પરિકીર્તિતાઃ  ॥ ૪૪॥
॥ ઇતિ શિવરહસ્યાન્તર્ગતે શિવરહસ્યવિષયકથનં સમ્પૂર્ણમ્॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । ૩૬ ફલશ્રવણકથનમ્ । ૧-૪૪॥

- .. shrIshivarahasyam . IshAkhyaH dvAdashamAMshaH . 36 phalashravaNakathanam .

1-44 ..

Notes:

Skanda સ્કન્દ details to Jaigīṣavya જૈગીષવ્ય about the contents of the Twelve Sections -

Dvādaśāṁśāḥ દ્વાદશાંશાઃ of The ŚivaRahasyam શિવરહસ્યમ્ that are named sequentially as

Māheśaḥ/Māheshvaraḥ માહેશઃ/માહેશ્વરઃ, Bhavaḥ ભવઃ, Haraḥ હરઃ, Śivaḥ શિવઃ, Bhargaḥ ભર્ગઃ,
Śaṅkaraḥ શઙ્કરઃ, Ugraḥ ઉગ્રઃ, Bhīmaḥ ભીમઃ, Sadāśivaḥ સદાશિવઃ, Īśvara ઈશ્વર, Mahādevaḥ

મહાદેવઃ and Īśaḥ ઈશઃ.

The number of Chapters in each Aṁśa અંશ has been mentioned too, some of which differ

from those found in the referenced source publication.

A description of the contents of the Twelve Sections - Dvādaśāṁśāḥ દ્વાદશાંશાઃ of The

ŚivaRahasyam શિવરહસ્યમ્ given in the beginning of the Prathamāṃśaḥ પ્રથમાંશઃ can be

accessed from one of the links below.

